
Тыш къыраллы дарманламы, 
кесибизникилеми? 4 бет

Специалистлени оюмлары

Мектеп инсанны 
жашау жолун 
белгилеген мурдорду

Билим бериу

3 бет

Жер-жерли власть

2 бет

ЖЫЙЫЛЫУ 

 КъМР-ни Башчысы Каз-
бек Коков «Единая Россия» 
партияны  ХХ съездини 
ахыр кезиую бардырыл-
гъанда бийик советге айы-
рылгъанды. Съезд партия-
ны жыйырма жыллыгъына 
жораланып ётгенди.

Дагъыда Къабарты-Мал-
къардан эки келечи - Къы-
рал Думаны депутатлары   
Геккиланы Заур бла Адаль-
би Шхагошев - партияны 
Генеральный советине ай-
ырылгъандыла.

Съездде власть органла-
ны оноучуларыны къауумун 
алышхандыла, партияны 
арт беш жылда ишин эм 
2021 жылда айырыу кам-
пания къалай бардырыл-
гъанын сюзгендиле. Андан 
сора да, «халкъ програм-
маны» бардырыуну чекле-
ринде андан ары къалай 
ишлериклерини юсюнден 
план къабыл этилгенди, ол 
программа бла «Единая 
Россия» быйыл сентябрьде  
Къырал Думагъа айырыула 
болгъанда хорлагъанды.

Съездни пленар жыйылы-
уунда ары къатышханлагъа 
видео амал бла Россейни 
Президенти Владимир Пу-
тин сёлешгенди.

Кесини сёлешиуюнде В. 
Путин партияны аллында 
тургъан борчланы юсюн-
ден айтханды.  Ол  съездге 
къатышханлагъа адамланы 
къолайларын игиленди-
риуге, къыралны жалын-
чакъсызлыгъын  кючлеуге, 
экономиканы айнытыугъа,  
Россейни аллында тургъан 
уллу борчланы жетишимли 
толтурургъа жууаплылыкъ-
ларын билдиргенди.

 Партияны ишини кёрюм-

дюлерини юсюнден былай 
айтханды: «Озгъан жый-
ырма жылда партия патри-
отлукъ ниетлени кючлеу 
жаны бла къаты ишлеген-
лей тургъанды.  Ала тарых 
жаны бла соруула сюзюл-
генде, Россейни жалын-
чакъсызлыгъын кючлеген-
де,  аны миллет сейирлерин 
къоруулагъанда, политика 
системаны жангыртхан-
да, экономиканы айнытыу 
бла байламлы соруулагъа 
къаралгъанда, социал жу-
мушланы тамамлау бла 
байламлы оноулагъа эм кёп 
сабийли юйюрлеге болуш-
лукъ этгенде къаралгъанда 

ачыкъланнгандыла.
Россейни Президенти 

Владимир Путинни баш-
ламчылыгъы эм болушлугъу 
бла единороссланы про-
граммалы документлери-
не юйюрлеге социальный 
жаны бла болушлукъ этерге, 
жаш тёлюню иш бла жал-
чытыргъа, эл школланы 
жангыртыргъа,  саулукъ 
сакълауну биринчи звено-
сун айнытыргъа, инфра-
структура къурулушланы 
бардырырыгъа,  эски юйле-
ден адамланы жангылагъа 
кёчюрюрге дегенча магъа-
налы соруула къошулгъан 
эдиле. 

Владимир Путин белгиле-
геннге кёре, партияны реги-
он бёлюмлерини оноучула-
рыны «адамлагъа социал 
жаны бла болушлукъ этерге 
битеу онглары барды». 

Казбек Коков социал сеть-
де кесини энчи бетинде  
былай жазгъанды: «Халкъ 
программагъа» салыннган 
проектлени жашауда бар-
дырыу бла байламлы бир-
лешип, тынгылы ишлерге 
керекди. Ол программа бла 
«Единая Россия» сентябрь-
де бардырылгъан айырыу-
лада, законла чыгъарыучу 
органда, конституция кёп-
чюлюкню сакълагъанды.    

Регионну оноучусу  ре-
спубликаны «единорос-
сларына» эм магъаналы 
борчланы белгилегенди. 
«Единая Россияны» шёндю 
бардырыла тургъан  «Халкъ 
программасыны» хайырын-
дан, федерал бюджетни 
2022 жылны законуна эм 
2023-2024 жылланы план 
кезиулерине, бизни респу-
блика магъаналы социал 
проектлеге къошулгъанды.

Эсигизге салайыкъ, фе-
деральный проектни бюд-
жетине тийишлиликде Къа-
барты-Малкъаргъа къошакъ 
халда 6 миллиард сом бё-
люнюрюкдю. Андан эки 

миллиарддан асламысы 
жангы школланы ишлерге 
къоратыллыкъды. Андан 
сора да, ырысхы шёндюгю-
лю онкология диспансерни, 
Нальчикни биринчи шахар 
поликлиникасыны жангы 
мекямын, Жаш тёлюню 
чыгъармачылыкъ махке-
месин, кир-кипчик суула 
баргъан быргъы ызланы 
салыргъа эм жангыртыргъа, 
дагъыда аллай сууланы та-
залаучу  жангы объектлени 
ишлерге, Нальчикде къуру-
лушла бардырыла тургъан 
микрорайонлада инженер 
инфраструктураланы къу-
раргъа бёлюнюрюкдю.

Дагъыда  «Эл жолла»  
федерал программа бла 
республика 430 миллион 
сом, «Къоркъуусуз эм ка-
честволу жолла» деген про-
грамма бла 230 миллион 
сом аллыкъды. Республи-
каны бюджетин тюзетиуге 
15,4 миллиард сом, бюджет 
бёлюмде ишлегенлени иш 
хакъларын  кётюрюрге эм  
къошакъ халда этиллик 
къоранчланы жабаргъа 800 
миллион сомгъа жууукъ  
бёлюнюрюкдю». 

 «Халкъ программаны» 
битеу проектлери адамланы 
жашауларын игилендириуге 
деп бурулупдула. Россейни 
Президенти Владимир Пу-
тинни  шёндюгю чакъырыуу 
халкъны эм Ата журтубузну 
сейирлерин къоруулау эм 
айнытыу бла байламлыды», 
- деп белгилегенди Къабар-
ты-Малкъарны Башчысы.

КъМР-ни 
Башчысыны бла 

Правительствосуну 
пресс-службасы.

Казбек Коков «Единая Россия» партияны 
Баш советине айырылгъанды

КъМР-ни Башчысы Казбек 
Коков «Кавказ.РФ» акционер 
обществону таматасы Хасан 
Тимижев бла бирге «Эльбрус» 
курортну иши бла шагъырейленн-
генди. Анда бу кюнледе туризмни 
кезиую ачылгъанды. Рекреация 
жерлени тапландырыу не халда 
болгъанына къаралгъанды. Ку-
рорт туристлени алыргъа хазыр-
ды, аланы келиулерини саны ёсе 
барады.

Тюбешиуню кезиуюнде курор-
тну мындан ары айныууну юсюн-
ден соруула сюзюлгендиле. Ин-
фраструктура къурулуш ишлени 
бардырыу курортну айнытыу бла 
байламлы магъаналы бёлюмле-
ден бирине саналады.

«Кавказ.РФ» жууукъ заманда 
электрокючлени тартыу жаны 

бла проектлени хазырлап, жу-
мушланы жалчытхан араны, 
къошакъ халда 800 машина 
сыйыннган жерни тапландырып 
башларыкъды. Къурулуш ишлени 
келир жылда тамамларгъа мурат 
барды.

Туризмни кезиую башланыр-
гъа деп алыннган жангы техни-
кагъа  да къаралгъанды. Аланы 
хайырындан керек болгъанда 
жалгъан къар жайылгъанды эм 
лыжала бла учхан жолла  жараш-
дырыллыкъдыла.

Курортда, туристлеге керекли 
жумушла бла жалчытхан тюр-
лю-тюрлю жерле ишлейдиле, ол 
санда прокатха берген, оборудо-
ваниягъа ремонт этген пунктла 
эм курортну кесини энчи авария 
службасы барды. Хар станцияда 

кафеле ачылгъандыла, алада 
Кавказ таулагъа къарарча онгла 
къуралгъандыла, жамауат аслам 
жыйылгъан жерледе Интернет, 
керек болгъанлагъа Wi-Fi иш-
лейди.

Хасан Тимижевни айтханына 
кёре, сезонну кезиуюнде Минги 
тауну этеклеринде Россейде эм 
бийик канат жолланы юч кези-
ую ачыллыкъды. Ала къыйын 
жерледе тап жарашдырылгъан 
трассаладыла: бири 3500 метр 
бийикликде «Мир» станциядан 
«Кругозоргъа» дери барады, кес-
лери да экишер километр узун-
лукълары болгъан «кёк» эм «къы-
зыл» трассалагъа саналадыла. 
Дагъыда 3847 метр бийикликде 
узунлугъу 1, 2 километр болгъан 
бир «къызыл» трасса ишлерикди. 

Энтта  сабийле лыжалада учар-
гъа юйренсинле деп, «Saby Park» 
деген жол ачыллыкъды.

 Бюгюнлюкде курортда «Круго-
зор» станциядан тебиреп «Гара-
баши» станциягъа дери лыжала 
бла учуучу жолла ачылыпдыла, 
тюрлю-тюрлю мардалагъа ке-
лишген жерледе лыжала бла 
учаргъа жарагъан трассала 
жарашдырылгъандыла. Коро-
навирус инфекция жайылгъаны 
бла байламлы кассалада эм 
канат жоллагъа минген жерледе, 
адамланы жумушларын жаланда 
ол ауруу бла байламлы тохташ-
дырылгъан мардалагъа кёре 
жалчытадыла, деп билдирген-
диле республиканы оноучусуну 
пресс-службасындан.

Бизни корр.

«Заман» газетге 2022 жылны бирин-
чи жарымына жазылыу кампания ба-
рады. Миллет тилде чыкъгъан жангыз 
газетибиз сизни керти хапарчыгъыз, 
огъурлу сёз нёгеригиз болгъанлай 
къалырына ышанабыз. Изданияны 
бетлеринде сиз, хар замандача, хал-
къыбызны къууанчларыны, жарсыула-
рыны, аны озгъан жыллада эм бюгюнн-
гю жашаууну юсюнден материалла 
табаллыкъсыз. Ёсюп келген тёлюню 
миллет жорукълада юйретиуде ол 
ахшы болушлукъчугъуз боллугъу да 
ишексизди.

Сиз ёз халкъыгъызны адамы болгъа-
ныгъызны сезгенлей турургъа излей 
эсегиз, малкъарлыланы тарыхларын, 
маданиятларын, адет-тёрелерин, са-
улайда жашауларын билирге итине 
эсегиз, «ЗАМАН» ГАЗЕТГЕ ЖАЗЫ-
ЛЫГЪЫЗ.

Жазылыуну багъасы алты айгъа – 
724 сом 80 капекди.

Жазылыу - 2022

Бизни  индексибиз – П 5893

Къабарты-Малкъар Республикада жаш тёлю поли-
тиканы жашауда бардырыуну къыйматын кётюрюрге 
себеплик этер муратда бегим этеме:

    1.Къабарты-Малкъар Республиканы Башчысында 
Жаш тёлю политика жаны бла совет къураргъа.

2.Къабарты-Малкъар Республиканы Башчысында 
Жаш тёлю политика жаны бла советни юсюнден 
Болумну къабыл кёрюрге.

3.Къабарты-Малкъар Республиканы Жарыкълан-
дырыу, илму эмда жаш тёлюню ишлери жаны бла 
министерствосу Къабарты-Малкъар Республиканы 
башха къырал органлары эмда жер-жерли само-
управленияны органлары бла бирге  Къабарты-Мал-
къар Республиканы Башчысында Жаш тёлю политика 
жаны бла советни къауумун къурау жаны бла ишлени 
бардырыргъа борчлу этиледи.

4.Бу Указ анга къол салыннган кюнден башлап 
кючюне киреди.

Къабарты-Малкъар 
Республиканы Башчысы                  К.КОКОВ
Нальчик шахар, 2021 жылны 29 ноябри, №129-УГ 

Къабарты-Малкъар Республиканы Жамауат 
палатасына айырыуланы ючюнчю кесеги 2021 
жылны 30 ноябринде  бошалгъанды. Аны бла 
КъМР-ни Жамауат палатасыны бешинчи къаууму 
къуралгъанды.

    «Къабарты-Малкъар Республиканы Жамауат 
палатасыны юсюнден»  КъМР-ни  26-РЗ номерли 
Законуну 9-чу статьясына тийишлиликде, Жамауат 
палатаны Къабарты-Малкъар Республиканы Баш-
чысы 2021 жылда 27 октябрьде чыгъарылгъан 118-
УГ номерли Указы бла эмда Къабарты-Малкъар Ре-
спубликаны Парламенти 2021 жылда 28 октябрьде 
чыгъарылгъан 382-П-П номерли Бегими бла къабыл 
кёрген келечилери, жашырын рейтинг халда къол 
кётюрюп,  Жамауат палатагъа жер-жерли жамауат 
биригиуле кёргюзтген кандидатураладан онсеги-
зисин сайлагъандыла. Ала быладыла:

1. Абаноков Владимир Кадзукович
2. Алексеева Любовь Васильевна
3. Ахохов Каншоубий Мухамедович
4. Кагермазов Юрий Сосланбекович
5. Каздохов Олег Гумарбиевич
6. Къараланы Шарабудинни жашы Расул
7. Керефов Мурадин Ахметханович
8. Кярова Галина Анатольевна
9. Литвинов Роман Анатольевич
10. Машуков Хачим Муридович
11. Нагоев Валерий Хачимович
12. Созайланы Алка Зейтуновна
13. Тезадова Карина Мухамедовна
14. Чеченланы Мусаны жашы Рустам
15. Шогенов Бетал Аминович
16. Шогенов Мартуз Борисович
17. Якушенко Сергей Николаевич
18. Яхогоев Сергей Сафарбиевич

«Россей Федерацияны инсанларыны айырыу эркин-
ликлери эмда референдумгъа къатышыргъа эркинли-
клери сакъланырыкъларына ышандырыуну юсюнден» 
Федерал законну 22-чи эмда 23-чю статьяларына, 
«Къабарты-Малкъар Республиканы Айырыу комис-
сиясыны юсюнден» Къабарты-Малкъар Республиканы 
Законуну 5-чи статьясына тийишлиликде Къабарты-
Малкъар Республиканы Парламенти бегим этеди:

1.Къабарты-Малкъар Республиканы Айырыу ко-
миссиясыны къол кётюрюрге эркинликлери болгъан 
келечилерине быланы салыргъа:

Азаматланы Мухарбекни жашы Къайсынны
Атмырзаланы Ирина Ахматовнаны
Беспалова Наталья Олеговнаны
Жуболаны Фатима Ануаровнаны
Кудаев Владимир Жантемировични
Тапов Руслан Валерьевични
Урусбиева Елена Жабраиловнаны.
   2.Бу Бегимни Къабарты-Малкъар Республиканы 

Айырыу комиссиясына эмда Россей Федерацияны 
Ара айырыу комиссиясына жиберирге.

3.Бу Бегим къабыл кёрюлген  кюнден башлап кю-
чюне киреди.

Къабарты-Малкъар Республиканы
Парламентини Председатели     Т.ЕГОРОВА                                                                   

Нальчик шахар, 2021 жылны 30 ноябри, №406-П-П 

Къабарты-Малкъар Республиканы 
Башчысында Жаш тёлю политика 

жаны бла советни юсюнден
Къабарты-Малкъар 

Республиканы Башчысыны
У К А З Ы

ШАГЪЫРЕЙЛЕНИУ

Элбрус курорт къыш кезиуге къалай хазырланнганды 

Къабарты-Малкъар Республиканы 
Айырыу комиссиясыны къол 

кётюрюрге эркинликлери болгъан 
келечилерин салыуну юсюнден

Къабарты-Малкъар 
Республиканы Парламентини

Б Е Г И М И

Сайлау

Жамауат палатаны бешинчи 
къаууму къуралгъанды

Бюгюнлюкде Хушто-Сырт айныуну 
жолунда таукел баргъан тау элледен 
бириди. Аны адамлары не заманда да иш 
кёллюлюклери бла айтылгъандыла.

Хар инсанны да жамауат жаша-
угъа, шуёхлукъгъа юйретген, фах-
мусун ачыкълагъан, ёмюрлеге эсин-
де къалгъан жер, баям, школду. 



 ЭЛНИ ТАРЫХЫ

КЪАЙГЪЫРЫУЛУКЪ

ЖЕР-ЖЕРЛИ ВЛАСТЬ 

«Ёз газетибизге сакъ болайыкъ»

- Кяман Азрет-Алиевич, 
быйыл элде регион эм фе-
дерал программала кёре, 
эм башха да къаллай жу-
мушла тамамланнгандыла? 

- Элде таза суу баргъан 
ызла 1975-1976 жыллада 
тартылгъандыла. Ала жа-
раусуз болуп, жер-жерледе 
сууну басымына тёзалмай, 
аварияла бола тебиреген 
эдиле.  Аны бла байламлы 
2010-2011 жыллада аланы 

эки тенгинден бири алы-
шыннганды. Быйыл а «Эко-
логия» миллет проектни 
чеклеринде бардырылгъан 
«Таза суу» федерал про-
граммагъа кёре, къалгъан 
беш километрден аслам 
жерде да быргъыла жангыр-
тылгъандыла. 

Андан сора да, мурдору 
тынгылы этилген, 150 кубо-
метр кирген суу жыйыучу 
объект ишленнгенди. Аны 
бла бирге эрттеден сюелген 
суу сакъланыучу къала да 
борчун толтурады. Ол санда 
тёбентин орналгъан  жангы 
жашау журтланы да  проектге 
къошуп, эки жюз метрден 
асламгъа быргъыла тартыл-
гъандыла. Ол себепден суу 
бла къытлыкъ сынамайбыз 
дерчады. Ичер суу бла жал-
чытылынмагъан бусагъатда 
бир арбаз жокъду. Къалгъан 
ууакъ-тюек жумушланы уа 
суу организация кеси тамам-
лайды. 

Саулай алып айтханда, 
бирси жерледеча, эл жайда, 
къышда да суу бла бир за-
манда да къыйналмагъанды. 
Дагъыда белгилеригим сууу-
бузну къурамы болмагъанча 
аламатды. Хар кварталдан 
келип анализле алгъан спе-
циалистле да бек махтай-
дыла. 

- Шёндю республикада 
жолланы тапландырыугъа 
уллу эс бурулады. Сизде уа 
хал къалайды?

- Эртте, колхозланы кези-
уюнде, жолланы узунлугъу 
жюз километрден аслам 
болгъанды. Къырал ча-
чылгъандан сора, реестрге 
жаланда 24 километри тю-
шюрюлгенди. Ол не сылтау 
бла этилгенин билмейме, 
келир заманда аны тюзетир 
муратыбыз барды. Элни жол 
фонду бюгюнлюкде бек 
азды - 800 метрден аслам. 
Анга да къарамай, жыл 
сайын кёп жерлени игилен-
дирирге тюшеди. Ол санда 
жайлыкълагъа, къышлыкъ-
лагъа, биченликлеге элт-
ген жолланы, элни ичинде 
орамланы тапландырыу 
мадар этиледи. 

Кече орамла жарыкъ бо-
лур ючюн, чыракъланы са-
нына да къоша барабыз.  
Муниципалитетни болмаса, 
элни къаты бла баргъан ре-
гион магъаналы жолгъа чы-
пынлы чыракъла салыргъа 
бизни эркинлигибиз жокъду, 
ол КъМР-ни Транспорт эмда 
жол мюлк министерствону 
бойсунууундады.   

Эки ыйыкъ мындан алгъа 
регион магъаналы жолну 
юсю бла бизге  республика-
ны Башчысы Казбек Коков 
эм транспорт эмда жол 
мюлк министр Аслан Ды-
шеков келип кетгендиле. 
Казбек Валерьевич 2024 
жылгъа Булунгугъа дери 
жол жангыртыллыгъын ай-
тып къуундыргъанды. Аны 
бла бирге келир жылда 
Тёбен Чегемни бла Хушто-

Сыртны ара орамларына 
асфальт салынырыгъын да 
билдиргенди.  Анга кёре, 
жауун суу саркъырча арыкъ-
ла, быргъыла эм чыракълы 
чыпынла да салыныркъды-
ла. Бизни тилегибиз бла ол 
жарытхан ызны  Чегем чуч-
хурлагъа дери жетдирирге 
айтханды. Тийишли ишле 
сентябрьден кеч къалмай  
битерге керекдиле. 

Быйыл ырхы орамланы 
талагъанды эм арбазлагъа 
да киргенди. Аны юсюнден 
мен КъМР-ни Транспорт 
эмда жол мюлк министер-
ствосуна письмо жазып 
билдиргенимден сора, ко-
миссия, келип, къарап кет-
генди. Болсада ала быллай 
жумушлагъа ахча берме-
генлерин, алай келир жыл 
жолланы игилендирген ке-
зиулеринде къыйын участо-
кланы да проектге къошуп, 
тапландырыргъа сёз бер-
гендиле. 

«Жарлылыгъын билме-
ген - бай болмаз» деп, хар 
жылдан жол ишлеге бе-
рилген ахчадан жюз, эки 
жюз минг сомун къалдыра 
тургъаныбызны хайырын-
дан, бир тынгылы жумушну 
тамамларгъа онг табылады. 
Аллай амалла бла юч, тёрт 
жылны ичинде 600 минг 
сом ахча мадарып, былтыр 
Школ орамда жауун суу 
саркъырча 500 метрден 
аслам жерге латокла алып 
къойгъанма. Аланы 70 метр 
чакълысын бу кюнледе са-
лып бошагъандыла. Кюн 
сайын хар неге къошула 
баргъаны ючюн аланы бир 
жолгъа тартыргъа смета 
бла миллион самдан артыкъ 
чыкъгъанды. Ол себепден 

аланы тынч-тынч салдыра 
барлыкъма». 

- Элде ненча арбаз бар-
ды, адамла къалай баш 
кечиндиредиле? 

- Бюгюнлюкде элде  166 
арбаз барды, прописка бла 
850 адам жашайды, алай 
кертиси бла уа 700 инсан 
болур. Адамла къыйналмай 
жашау бардырыргъа ток, 
суу, газ да бардыла. Элде 
аланы ючюсю да тартылма-

гъан арбаз жокъду. Жалан-
да алгъаракълада тюбюнде 
жашап туруп, бир жашчыкъ 
ызына къайтхан эди, анга 
газ тартыргъа тюшгенди. Бу 
жаны бла кёк отлукъну хакъ-
сыз тартырча программа да 
ахшы себеплик этеди. 

Жарсыугъа, иш болмагъ-
аныны хатасындан, бирси 
жерледеча, жаш адамла-
ны кёбюсю Нальчикге эм 
башха регионлагъа кетип 
турадыла. Мен кесим окъуна 
2013-2014 жыллада Якутияда 
ишлеп келгенме. Элде къал-
гъанла уа мал тутадыла, арт 
заманлада бу жаны бла жаш 
адамла тири кюрешедиле. 
Бизни жерлерибиз ууакъ 
малла тутаргъа жарарчады-
ла, алай алагъа къараргъа 
къыйын болгъаны себепли 
кёпле тууарла, атла, якла 
тутадыла. 

Кёбюрек мал тутханла-
ны айтсакъ, Жанатайланы 
Музарифни, Жолчуланы 
Хусейни, Тохаланы Керимни, 
Асланны, Мызыланы Бузжи-
гитни, Габоланы Бекбулатны 
эм башхаланы да сагъыныр-
гъа боллукъду.  

Жаш адамланы арасында 
Габоланы Бекбулат тенгле-
рине юлгю болурчады. Ол 
кече жукъламай къармаш-
ханладан бириди. Юйде 
30-40 малгъа багъады, 100 
йинеги, 50 аты кечинеди-
ле. Элни тогъуз, он  къошу 
барды. Алада жууукъ, ахлу, 
биригип, жюзле бла тууар-
ла, атла эм якла тутадыла. 
Бюгюнлюкде эл мюлкге 
бёлюннген жерибизни ул-
лулугъу сегиз минг гектар-
гъа жетеди. Жаш адамла 
кеслерин малчылыкъ бла 
байламлы кёрселе, алагъа 

башха иш артыкъ керек 
тюйюл сунама.  

Элде эт малчылыкъны жа-
яргъа субсидия алгъанла да 
бардыла. Сёз ючюн, былтыр 
Жанатайланы Музафаргъа 
берилгенди, андан юч,тёрт 
жыл алгъа уа Тохаланы Ке-
рим хайырланнганды. Бю-
гюнлюкде ол, биринчи сы-
науну ётюп, жангыдан андан 
да кёп ёнкюч алыргъа умуту 
барды. 

Малчылыкъдан сора да, 
элчилерибиз Чегем чучхурла-
да кафеле тутадыла. Аладан 
бизге уллу файда тюшмесе 
да, адамлагъа ишчи жерле 
къуралгъанлары ахшы се-
бепликди. Алагъа жерлени 
районну администрациясы 
береди, налогла да ары ётдю-
рюледиле. Базарчыкълагъа 
да аберилерин сатаргъа уа 
къоншу элледе жаша гъанла 
да кёп келедиле. Сатыу-алыу 
точкаланы жол юсюнде ор-
налгъанлары къоркъуусуз-
лукъ жаны бла мардалагъа 
келишмегенини юсюнден 
айтыла-айтыла туруучуду. 
Ол себепден районну ади-
министрациясы элни огъа-
ры жанында базар къурар-
гъа мурат этеди. Проектни 
башлардан алгъа, жерлени 
иелери бла да келиширге 
керекди. 

- Элде социал мекямла 
бла байламлы болум къа-
лайды? 

- Бюгюнлюкде кесибиз-
ни администрацияны юйю 
болмагъаны бек осалды. 
Болсада аны къурулушуну 
проект-смета документаци-
ясы хазырды. Анга кёре ол 
эки къатлы боллукъду эм 
уллулугъу да 240 квадратдан 
артыкъды. Аны ишлерге 
районну эм муниципали-
тетни бюджетлеринден 14 
миллион сомдан аслам къо-
ратыллыкъды. Мында участ-
ковыйни, МФЦ-ны специ-
алистлерини эм кадрланы 
кабинетлери боллукъдула. 
Почтагъа ремонт этилмез-
лик болса, ары кёчюрюл-
люкдю. 

2014 жылдан бери элде 

ФАП ишлейди. 2017 жыл-
да уа «Маданият» миллет 
проектге кёре, бирси элле-
деча, бизде да омакъ клуб 
ачылгъанды. Ол толусунлай 
жангы излемлеге келишеди, 
ол санда сакъатлагъа тынч 
болурча пандус ишленнген-
ди эм башха онгла да эсге 
алыннгандыла. Ичинде 300 
адам олтурурча уллу залы, 
сахнасы эм тюрлю-тюр-
лю кружокладан жараула 
бардырырча бёлюмлери 
да бардыла. Бир кезиуде 
бери жюзден аслам сабий 
жюрюгенди, ол санда Тёбен 
Чегемден да келгендиле.  
Бусагъатда пандемияны 
хатасындан Маданият юй 
ишин тийишли халда бар-
дырмайды. 

Жууукъ заманда гитче 
футбол ойнарча жалгъан 
кырдыгы бла майдан эм 
спортзал да ишлерге пла-
ныбыз барды. Спортзалгъа 
жер бёлюннгенди, докумен-
тациясы сынаудан ётсе, къу-
рулушу башланырыкъды. 
Элде жашчыкъла бокс бла 
къаты кюрешедиле. Аланы 
кесибизни фахмулу таулу 
жашыбыз юйретеди. 

- Абаданлагъа эм жаш 
адамлагъа да къаллай бо-
лушлукъ этиледи? 

- Элде Ветеранланы со-
вети, районну администра-
циясы эм биз да тамата-
ларыбызгъа эс бурургъа 
кюрешебиз. Байрамлагъа 
эм башха кезиулеге жоралап 
алгъышламай къомайбыз. 
Сёз ючюн, элде сыйлары 
жюрюгенледен бири – вете-
ранны юй бийчеси, токъсан 
жылдан атлагъан Гыжгыла-
ны Багийди. Андан сора жюз 
жылдан атла гъан Жолабла-
ны Каманны белгилерча-
ды. Дагъыда эки, юч инсан 
токъсан эм бир онбеш адам 
да сексен  жылдан атлагъ-
анладыла. 

Жарсыугъа, жаш адамла-
ны хар бирин да ыразы этер-
ча болушургъа къолубуздан 
келмейди. Программаланы 
иги кесегине кесибизден ахча 
къошаргъа керекди. Бизни 
бюджетибиз а дотациялыгъа 
саналады. Юч эмда андан 
аслам сабийлери болгъан-
лагъа жер юлюшле берирге 
окъу на жерле къалмагъан-
дыла. Ол проблема, биз-
ден сора, Тёбен Чегемде да 
барды. Тюбюнде элледе уа 
юч жылны эллеринде жаша-
магъанлагъа бермейдиле. 
2018 жылда программагъа 
кёре, элибизде устаз болуп 
ишлерге келген тиширыу-
чукъну тийишли онгла бла 
жалчытханбыз. 

Саулай алып айтханда, 
хар кимни да ыразы этал-
масакъ да, жашха, къартха 
да къолубуздан келгенича 
болушургъа кюрешебиз. 
Не заманда да баш борчла-
рыбыздан бири адамланы 
жарсыуларына къараргъа, 
кюн сайын чыкъгъан жу-
мушланы тамамларгъа-
ды. Жамауат къыйналмай 
жашарча, эл айный барыр 
ючюн бизде болгъан битеу 
онгланы хайырланыргъа 
кюрешебиз.  Жаш адамла-
рыбыз тышына кетмей, мал-
чылыкъ, туризм бёлюмледе 
урунсала, неда башха бир 
тюрлю зат бла кюрешселе, 
ол элге да себеплик болур 
эди. 

КУРДАНЛАНЫ Сулейман.

 Почтаны эл бёлюмюне Ёз-
денланы Радикни къызы Къу-
дайланы Зухура башчылыкъ 
этеди. 

Ол Тёбен Чегемде жашайды, 
Хушто-Сыртха жюрюп ишлеген-
ли жылдан артыкъ болады, по-
чтаны иши бла уа алты жылгъа 
жууукъну кюрешеди. Ары дери 
ол Нальчикде, кесини элинде, 
Лячинкъаяда да уруннганды. 
Филология жаны бла билим 
алгъанды, Къабарты-Малкъар 
къырал университетни инсти-
тутуну немис тилден бёлюмюн 
бошагъанды.  

- Газетге жазылыуну юсюнден 
айтханда, ол жылгъа эки кере 
бардырылады. Мени оюмума 
кёре, аны бюгюнлюкде бол-
гъанындан кёбюрек адамыбыз 

алса, сюерик эдим. Башха-
лагъа да аслам жазылыргъа 
тийишлиди, алай кесибизни 
газетибизге уа бютюн сакъ бо-
лургъа керекбиз - ёз тилингде 
окъугъанны магъанасы чексиз-
ди, - дейди Зухура.

Ушакъ нёгерибиз белгилеге-
нича, эл гитчеди, 170-ге жууукъ 
арбаз барды. Былтыр газетге 
жангызда 22 а дам жазыл-
гъандыла. Алгъын жыллада уа 
аланы саны 40-50-ге дери жете 
эди. Быйыл 30 инсаннга жаз-
дырыргъа борч салыннганды. 
«Аны толтурурбуз деп ышана-
ма, алай белгилерге сюеме, 
ол азды. «Заманны» биринчи 
жарым жылны алгъан инсан, 
экинчи жарымында да аны 
окъургъа излейди. Окъуучула 

асламысында абадан адамла-
дыла, ала кеслери кёзлери иги 
кёрмегенликге, жууукъларына 
окъутуп окъуна тынгылагъан-
ларын эшитгенме. 

Жарсыугъа, къартларыбыз 
кетип барадыла, жаш адамла 
уа газетни алыргъа ашыкъмай-
дыла. Багъасы уллуду дегенле 
да болурла. Алай жарым жыл-
ны ичинде битеу жангылыкъла-
ны, билдириулени, айтхылыкъ 
адамларыбызны, тарыхыбыз-
ны, маданиятыбызны юслерин-
ден материалланы окъуп турур 
ючюн, ол кёп тюйюлдю. Сора, 
газетни юсю бла адам тилин 
да байыкъландырады», - деп 
чертеди Зухура. 

КУЛЬЧАЛАНЫ Зульфия.

Хушто-Сыртда жангы фельдшер акушер 
пункт (ФАП) 2014 жылда ачылгъанды. Бю-
гюнлюкде ол кесини борчун тынгылы толту-
рады. Мында билимли эм сынамлы адамла 
къармашадыла – фельдшер Жанатайланы 
Лейля бла сабий медсестра Къулийланы 
Асият. Лейля Нальчикде «Призвание» меди-
цина колледжни къызыл дипломгъа бошап 
ёз элинде бет жарыкълы ишлегенли юч жыл 
болады. Уллу, гитче да анга бек ыразыдыла. 

Асиятны юсюнден айтханда уа, аны да 
сынауу уллуду. Нальчикде медицина кол-

леджни къызыл дипломгъа бошагъандан 
сора, Нальчик-20 аскер частьда невро-
логия бёлюмде тамата медсестра болуп 
уруннганды. Ызы бла Пятигорск шахарда 
аскер-клиника госпитальны хирургия бё-
люмюнде медсестра болуп да ишлегенди. 
Запасдагъы старшинады, чечен урушну 
ветераныды, кёп тюрлю ведомстволу сау-
гъалагъа тийишли болгъанды. Хушто-Сыр-
тны медицина пунктунда уа 2016 жылдан 
бери урунады. 

ФАП-да адамлагъа биринчи медицина бо-
лушлукъ берирге битеу онгла бардыла. Ол 
санда - фельдшерни, сабийлеге къарагъан 
медсестраны, прививкала эм процедурала 
этген кабинетле. 

Хар элдеча, ауругъанланы асламысы 
къан басымларындан, бауурларындан, бюй-
реклеринден къыйналгъанладыла. Къары-
усузлагъа юйлерине жюрюп къарайдыла, 
дарманла саладыла, анализле аладыла. 

Бек онгсузланы машина бла Чегемни боль-
ницасына элтедиле. 

Асият айтханнга кёре, башха жерледеча, 
коронавирус жайылмазына аслам эс буру-
лады. Насыпха, мында аз адам ауругъанды. 
Андан ёлгенле да экеулендиле. Бир айгъа 
эки, юч кере алты, жети адамны вакцина-
циягъа элтедиле. Андан кёп жыйылсала уа, 
тюбюнден мобильный пункт кеси келеди. 
Алай бла бусагъатда учётда тургъан 870 
адамдан 140-на вакцина этилгенди, ол 
санда бюджетниклени жюз процентине. 
Ангыламай, билмей къоркъгъанла бар-
дыла, арбаз сайын айланып, ала бла да 
тюбешиуле ётдюрюледиле. 

Сабийлеге жыл саны бла белгиленнген 
прививкала кезиуюнден кеч къалмай эти-
ледиле. Гриппден да кюз артында аслам 
адамгъа дарман салынады. «Элибизде, 
насыпха, саулукълары бла осал адамла 
аздыла, сакъат сабийледен да экиси барды. 
- Элчилерибизге къолубуздан келгенича бо-
лушургъа кюрешебиз. Биз ишлегенли киши-
ден ариу сёз болмаса, дау этип эшитмеген-
биз. Дарман бла жалчытыу аман тюйюлдю, 
алай эски «УАЗ» машинаны алышсала, бек 
иги боллукъ эди»,- дейди Асият. 

 
МАГОМЕТЛАНЫ Сулейман. 

Бюгюнлюкде Хушто-
Сырт айныуну жолун-
да таукел баргъан тау 
элледен бириди. Аны 
адамлары не заманда 
да иш кёллюлюклери 
бла айтылгъандыла. 
Тау ауузлада жер аз 
болгъаны ючюн, ата-
бабалача, ёсе келген 
тёлюле да кёбюсюнде 
малчылыкъ бла баш 
кечиндиредиле. Бирси 
жерледеча уллу, гитче 
жумушла да кёпдюле. 
Аланы юсюнден толу-
ракъ билир мурат бла, 
биз кёп болмай элни  
администрациясыны 
башчысы Тохаланы 
Кяман бла тюбешип, 
хапар соргъанбыз. 

Баш борчубуз – жамауатны жумушларын 
тамамлау эм аны къолайлыгъына себеплик этиу Хушто-Сырт алгъын аланла тургъан 

жерде жаратылгъанды. Элни тарыхыны 
юсюнден Гыжгыланы Эскендер 2009 
жылда китап хазырлагъан эди. Анга 
кёре,  эл малкъар халкъ кёчгюнчю-
люкден къайтхандан сора жангыдан 
къуралгъанды. Анда Чегем ауузну  Гю-
дюргю, Акъ-Топуракъ, Бопу, Жуууннгу, 
Кёк-Таш, Беттургу,  Дуппур,  Жора, 
Кендир-Тюз, Кычеуген эм Тызгы элле-
ринде жашагъан тукъумланы адамлары 
турадыла. Сагъынылгъан эллени тарых-
ларына кирсенг, ала бурун заманлагъа 
кетедиле, жарсыугъа, аланы юсюнден 
хапарны газетни бу номеринде айтыр-
гъа онг жокъду. 

 Хушто-Сырт республиканы эм ариу 
жерлерини биринде, Чегем чучхурлагъа 
бара, тёгерегин таула къуршалагъан 
аламат кюн бетли жерде орналыпды. 
Аны энчи сейир тарыхы барды. Бек 
уллу байлыгъы уа огъурлу, иш кёллю эм 
жарыкъ адамларыдыла.

 Элде Тохаланы, Гыжгыланы, Гочала-
ны, Акъайланы, Бапыналаны, Жана-
тайланы, Къуршаланы, Къожакъланы, 
Кожашланы, Габоланы, Бечелланы, 
Жансуйланы, Татталаны, Акъболатла-
ны, Жабелланы, Хуртуланы, Мызыланы, 
Эллеккуланы, Къалабекланы, Мыр-
заланы, Шакъманланы, Мурзаланы, 
Шахмырзаланы, Энейланы, Эттеланы, 
Бийчеккуланы, Жамурзаланы эм башха 
тукъумланы келечилери жашайдыла. 
Саулай да  Хушто-Сыртда 220 арбаз 
барды.  

Бу элден отставкадагъы генерал-
лейтенант Беппайланы Суфиян, РФ-ни 
сыйлы рационализатору Шахмырза-

ланы Азрет, КъМР-ни культурасыны 
сыйлы къуллукъчусу, жазыучу, тюр-
колог Жулабланы Узейир, КъМР-ни 
культурасыны сыйлы къуллукъчусу 
Жансуйланы Харун, КъМР-ни связыны 
сыйлы ишчиси Къожакъланы Магомет, 
КъМР-ни эл мюлкюню сыйлы ишчиси 
Бечелланы Илияс, КъМР-ни сыйлы эко-
номисти Гочаланы Музафар, КъМР-ни 
Сыйлы грамотасына тийишли болгъан 
Жанатайланы Салим, КъМР-ни сыйлы 
артистлери Жулабланы Тахир бла Тоха-
ланы Зулкъарний, экономика илмуланы 
доктору Къуршаланы Фатима эм кёп 
башха белгили адамла чыкъгъандыла. 

Элде мюлк къуралгъанда оноуну Бе-
челланы Алий этип башлагъанды. Аны 
ызындан колхозда председательле 
болуп Габоланы Магомет, Гыжгыланы 
Сагъыт, Жарашууланы Исхакъ, Хурту-
ланы Мустафир эм Бечелланы Илияс 
ишлегендиле. 

Бу шартны белгилерчады: 1980 жылда 
элни мюлкю даражалы социалист эри-
шиуде ахшы кёрюмдюле болдургъаны 
ючюн Гыжгыланы Хусейни, Къожакъла-
ны Борисни, Тохаланы Маликни, Жула-
бланы Ибрагимни Москвагъа ВДНХ-гъа 
жиберген эдиле. Ол кезиуледе мюлкде 
жаланда туарладан 10 870 эм 11 минг 
къой болгъанды.

Жулабланы Узейир орта школну 
биринчи директору болгъанды. Андан 
сора Гочаланы Фатимат, Жансуйланы 
Харун, Кожашланы Борис, Бабаланы 
Борис, Тохаланы Къамгъут ишлегенди-
ле. Бюгюнлюкде билим берген учрежде-
ниягъа Къожакъланы Малик таматалыкъ 
этеди.

Бек уллу байлыгъы – фахмулу, 

САУЛУКЪ 

Элчилеринден ыразылыкъ, 
ыспас таба

Таула арасында 
эм ариу журтубуз

- Малик Магометович, эм 
алгъа мектепни тарыхы-
ны юсюнден билдирсегиз 
эди. Сора, бусагъатда къы-
ралны жанындан билим 
бериуге уллу эс бёлюнеди, 
федерал, регион програм-
мала жарашдырыладыла, 
аланы хайырланнганмы-
сыз?

- Хушто-Сыртны мектеби 
1991 жылда ишленнгенди, 
къышда иги жылынады, 
шаудан суу, электроэнергия 
бла тийишлисича жалчыты-
лынады. Сабийле чурумсуз, 
сууукъ болуп, саулукъла-
рына хата жетмей окъурча, 
битеу мадарла этилгендиле. 
Башланнган класслагъа 
жюрюгенлеге аш-азыкъ 
бериледи.

Физкультураны эм спор-
тну айнытыуну «Спорт – жа-
шауну низамы» деген про-
граммасыны хайырындан 
спорт залыбызгъа тынгылы 
ремонт этдиргенбиз. Ол ул-
луду, физкультурадан дерс-
лени, жарауну да барды-

рыргъа жарарыкъды. Сора, 
бир ай мындан алгъа бизде 
боксдан секция ачылгъан-
ды. Аланы Беппайланы Рус-
лан ара шахардан жюрюп 
юйретеди.  Волейболдан 
къызларыбызны командасы 
республикалы эришиуде 
экинчи жерге чыкъгъанды, 
кёп башха турнирледе да, 
алчыла болуп, кубокла, са-
угъала алгъанды. 

Тарыхыбызны юсюнден 
айтханда уа, 1958 жылны 
майында элибизде жети-
жыллыкъ школ ачылгъан-
ды, ол жылны 1 сентябрин-
де мектепге окъургъа 53 
адам келгендиле. 1964 жыл-
да ол сегизжыллыкъ школ-
гъа тюрлендирилгенди, 4 
жылдан а анда 147 инсан 
окъугъанды. 1968 жылны 
сентябринде ол орта билим 

СОХТАЛАРЫНЫ 
ХАР БИРИ ДА 
ЭСИНДЕДИЛЕ 

Тохаланы Жаннет Исхаковна 
орус тилден бла адабиятдан окъ-
утады. Ол устаз болуп ишлегенли 
тамам 45 жыл толгъанды, Хушто-
Сыртны школунда уа 40 жылны 
урунады. Ол Къабарты-Малкъар-
ны къырал университетинде би-
лим алгъанды. Тарых-филология 
факультетин тауусханды. Же-

тишимли ишлегени, сабийлени 
окъутуугъа салгъан уллу къыйы-
ны ючюн 1991 жылда «Халкъны 
жарыкъландырыуну отличниги» 
деген белги бла саугъалан нганды, 
бийик квалификациясы барды. 
Билимин, заманын, къарыуун 
да аямагъанлай кюрешгенине 
уа школчуланы экзаменлени иги 
бергенлери шагъатлыкъ этеди – 

былтыр анда окъуп кетгенле ЕГЭ-
де 80-90 балл алгъандыла. Бир 
къырал экзаменни эсеплерине 
кёре, ала районда экинчи жерде 
барадыла, олимпиадалада саугъ-
аланнганланы къауумуна дайым 
къошуладыла. 

Сабийлени юйретиуню - къый-
ын, аны бла бирге уа огъурлу 
ишни – ол устазындан юлгю алып 
сайлагъанды. 

- Тёбен Чегемде бизни оруслу 
устазла окъута эдиле – Мирошник 
Валентина Тихоновна бла аны эри 
Петренко Анатолий Васильевич. 
Ала, дефтерлени да алып, дерсге 
келгенлерин кёрюп, къууаннганма, 
сукъланнганма. Халатларыбызгъа 
къарамагъанлай, ишлерибизни 
тинтмегенлей, ала бир заманда 
да дефтерлерибизни къайтар-
магъандыла. 

Устазларымча, кесим да, юйге 
келгенлей, сабийлени жазгъан-
ларына къарайма. Завучубуз 
Хочуланы Лейля Магомедовнаны 
(жаннетли болсун) да эсгермей 
болмайма. Мен ишлеп башлагъ-
анлай, ол кесини классына мени 
башчы этип салады. Андан кёп 
затха юйреннгенме, дерсге план 
жарашдыргъанда, бир минутну, 
такъыйкъаны тас этмезча, хар 
затны белгилегенме. Бир кере 
райондан методист Мартыновну 
башчылыгъында комиссия келе-
ди, аны санында уа 17 адам бар 
эди. Ачыкъ дерс берирге керек 
эдим. Комиссиядан аз да бу-
юкъмагъанма, жангыз да Лейля 
Магомедовнадан уялгъанма. Дер-
сден сора, бизге бир он «!» белги 
салгъан болур эдиле, кесибизге 
да «гвардейский класс» деп атап. 
Университетча бир бергенди Хочу-
ланы Лейля, къыйыны бек уллуду, 
- деп эсгереди Жаннет Исхаковна.

Жаннет сабийлени сюймесенг, 
алагъа билим да бералмазлыгъ-
ынга толу ийнаныпды. «Каникулла-
ны кезиуюнде сабийлеге тансыкъ 
болама. Сохталарым эсимдедиле, 
кёплери бла ёхтемленнген да эте-

ме, сёз ючюн, Энейланы Асият, 
Жансуйланы Жамиля, Гыжгыла-
ны Айгуль, Тохаланы Разият бла 
Милана эм башхалары. Юйюнде 
ариу юйреннген бала, мектепде 
да адежлиди», - дейди ол.

Бюгюнлюкде школда билим 
бериу системагъа кёп тюрлениуле 
кийириледиле. Жаннет Исхаковна 
совет сынамны ахшылыгъын чер-
теди - эм игиси дерсде сабий бла 
бир тил табыуду, арада ушакъ бар-
дыра билгеннге бир зат жетмейди 
дейди. «Бусагъатда Интернетде 
информация кёпдю дейдиле, алай 
адамны кесини акъылы, билими 
болмаса, телефондан кёп хайыр 
чыкъмаз. Сетьде халатла да кёп 
тюбейдиле, сабийлени аланы 
кёрюрге, болгъан жорукъланы 
хайырлана, кеслерини оюмларын 
къоруулай билирге юйретирге тий-
ишлиди», - деп чертеди ол.

«КЪАНЫБЫЗ БЛА 
КЕЛГЕН 

ТИЛИБИЗНИ 
САКЪЛАЙЫКЪ»

Жанатайланы Лиза Ахматовна 
малкъар тилден бла адабиятдан 
юйретеди, бийик квалификаци-
ялы устазды, анга РФ-ни Билим 
бериу министерствосуну 2009 
жылны 12 мартда чыкъгъан буй-
ругъу бла «Россей Федерацияны 
битеулю билим бериуюню сыйлы 
ишчиси» деген ат берилгенди. 

Лиза Ахматовна Къабарты-
Малкъар къырал университетни 
Филология институтун тауусхан-
ды, 1986 жылдан бери сабийлени 
юйретеди. «Бу усталыкъны ке-
сим сюйюп сайлагъанма. Юлгю 
уа манга биринчи устазым, 
мектебибизде кёп жылланы иш-
леген Шахмырзаланы Елизавета 
болгъанды. Ол эсимде огъурлу, 

халал адамча къалгъанды. Би-
ринчи устазны сыфаты сабийни 
жюрегинде жашайды, ол кесин 
окъуучугъа сюйдюрсе, ол сюй-
меклик бир заманда да ёчюл-
мейди», - дейди Лиза Ахматовна.

- Биринчи кёргенлей, гитче 
сени билиминг болгъанын бла 
къалгъанын ангыламайды, алай 
жюрек халаллыгъынгы, анга 
къалай къарагъанынгы, жылы-
уунгу уа сезеди. Быллай шарт-
ларынг болмасала, не акъыллы, 
не билимли да бол, окъуучу сени 
сюерик тюйюлдю. Бу байлам-
лыкъ жангыз окъуучугъа угъай, 
устазны кесине да магъаналы-
ды. Бир тюрлю чурум бла келмей 
къалсанг, аурусанг – ала из-
лейдиле, сорадыла, кёргенлей, 
аллынга чабып къучакълайдыла, 
ол а, айхай да, уллу насыпды. 

Школда сабийлерибиз бек 
халалладыла, намыслыладыла. 
Бирде хыли этселе, окъумай 
къалсала, урушабыз, ала аны 
тюз ангылайдыла. Алай уруш-

ханда да, чекни, адетни унут-
мазгъа тийишлиди, ол сен бу 
дерсден бир жангы зат билип, 
бир хайырчыкъ алып чыгъар-
гъа борчлуса дегенча, юйретиу 
урушуу болургъа керекди, - деп 
белгилейди ол.

Юйретиу классда дерс бла 
чекленмейди. Окъуучуланы экс-
курсиялагъа, маданият учреж-
денияларыбызгъа элтебиз, та-
бийгъатха чыгъарабыз, алай 
бла миллетибизни тарыхы, ма-
даният–тин хазнасы бла шагъы-
рейлендиребиз. Телевиденияны 
юсюнден айтханда, ол неда бу 
бериулеге къарагъыз, деп юйре-
тебиз. Ала да насийхатыбызны 
ангы лайдыла, - деп къошады 
устаз.

– Бу кюнледе олимпиадалагъа 
барлыкъбыз да, алагъа къыстау 
хазырланабыз, - деп билдиреди 
Жанатайланы Лиза. - Эндиге 
дери жетишимлени юслеринден 
айтханда, «Ана тилим – мени 
жаным, мени дуниям» деген эри-
шиу къуралгъан эди да, школубуз 
анда биринчи жерни алгъанды. 

Жанатайланы Лиза Ахматовна 
кеси да кёп тюрлю саугъагъа 
тийишли болгъанды, аланы ара-
ларында «Ана тилни сакълауда 
мени оюмум» эришиуню призё-
рун хазырлагъаны ючюн респу-
бликаны Жарыкъландырыу, илму 
эмда жаш тёлюню ишлери бла 
министерствосуну грамотасы, 
устазланы араларында барды-
рылгъан «Ана тил, жаша!» кон-
курсну номинацияладан биринде 
хорлагъаны ючюн министерство-
ну диплому бардыла. 

Бюгюнлюкде ана тиллени бо-
лумлары артыкъ ахшы тюйюлдю, 
аны ючюн аланы сакълаугъа 
энчи эс бёлюнеди. Аны бла 
байламлы хурметли устазны 
школну арбазында ана тилге 
жораланнган мюйюшчюк къурар 
мураты барды, анда гитчелени 
ата-бабаларыбыздан къалгъан 
тилбургъучлагъа, нарт сёзлеге, 

назмучукълагъа юйретирча. 
Адам къайсы тилге да юйренсин, 
ол игиди, алай къаныбыз бла 
келген ёз тилибизни билирге, 
сакъларгъа барыбыз да борчлу 
болгъаныбызгъа устаз толу ий-
нанады. 

«АНАМЫ 
ОГЪУРЛУ ЫЗЫ БЛА 

БАРЫРГЪА 
СЮЙГЕНМЕ»

Ахкёбекланы Фатимат Мас-
хутовна 1990 жылда Къабарты-
Малкъар къырал университетни 

математика факультетин бошагъ-
анды эм андан бери устаз болуп 
ишлейди. Алты жылны туугъан 
элинде, Огъа ры Чегемде уруннган-

ды, андан сора уа – Хушто-Сыртда. 
Бу усталыкъны уа анасындан 

кёрюп сайлагъанды. «Анам - 
Агаланы Баближан Махараевна 
- мени да окъутханды. Ол а бютюн 
уллу жууаплылыкъ салады, ол 
дефтерлерибизге къараса, бир 
жерде уа халат иймеге эдим деп 
тургъанма. Анам бла ёхтемлене-
ме, неде да тазалыкъны излеген, 
ишини, окъуучуларыны, жамау-
атны аллында жууаплылыгъын 
терен сезген, ариу тилли инсан 
эди ол (жаннетли болсун). Мен 
да анга ушаргъа, аны ызы бла 
барыргъа сюйгенме», - дейди 
Фатимат Масхутовна. 

Математика тынч предмет тюй-
юлдю, аны ангыларгъа сабийни 
фахмусу болургъа тийишлиди. 
Ахкёбекланы Фатимат айтханы-
ча, бу дерсни энчиликлерине 
къыйынсыз тюшюннген окъуучула 
аздыла. Сабий, жорукъланы ангы-
лап, кёзчюклери жылтырагъанын 
кёрсенг – ишинги магъаналы-
лыгъына тюшюнесе, кёлюнг кё-
тюрюледи. Ангылаялмагъаннга 
уа сабыр халда, керек болса, бир 
ненча кере да къайтарып, айтыр-
гъа тийишлиди, алагъа кёбюрек 
эс бёлюрге, кёбюрек ишлерге 
керекди. 

Сабий теманы къыйынлы гъын 
эслемей ангыларча, энчи, тынч 
сёзле излейме. Дерследен сора 
консультацияла бардырама, бир 
ненча ставкам болгъанча, ингирде 
бешге дери школдама. 

Элибизде Жансуйланы Фатима 
Аслановна жаш специалистди. 
«Мен сизни сюйюп, аны ючюн бол-
гъанма математик», - деген эди. 
Окъут хан сабийинг алай айтса, 
бек хычыуун кёрюнеди. Ол кезиуде 
къыйынынг бошуна кетмегенин, 
миллетинге игилик келтиргенинги 
кёресе», - дейди устаз.

ХАБИБУЛЛАХЛАНЫ 
Зульфия.

огъурлу, иш кёллю адамлары

Мектеп инсанны 
жашау жолун белгилеген мурдорду

Хар инсанны да жамауат жашаугъа, шуёх-
лукъгъа юйретген, фахмусун ачыкълагъан, 
ёмюрлеге эсинде къалгъан жер, баям, школ-
ду. Мында сабийни, окъу гъанындан тышын-
да, ич дуниясы къуралады, устазлары уа 
огъурлулукъну юлгюлери боладыла. 

Билим бериуде тау эллерибизни мектепле-
ри шахардагъыладан артха къалмагъанлары 
шагъатлыкъ излемейди. Хушто-Сыртда юй-
ретиу къалай къуралгъаныны, бу ишде къал-
лай жетишимле эм чурумла болгъанларыны 
юсюнден аны школуну директору Къожакъ-
ланы Малик айтханды.

ЖАРЫКЪЛАНДЫРЫУЧУЛА 

БИЛИМ БЕРИУ

берген школ болгъанды. 
- Элледе эм уллу жарсыу, 

мен билгенликден, адамла 
кёчюп кетгенлери бла бай-
ламлы сабийлени азлыкъ-
ларыды. Сизде уа бу жаны 
бла болум къалайды?

- Бюгюнлюкде бизде 71 
сабий окъуйду. Сабий садха 
да 3-6,5-жыллыкъладан 21-
ри жюрюйдю. 

Быйыл школну 6 сабий бо-
шагъанды, аладан ючюсю – 
алтын майдалгъа. Муну ал-
лында жыллада 4, бурун нгу 
жылда уа 5 медалистибиз 
болгъанды. ЕГЭ-де алгъан 
баллары 80-ден озгъанды. 
1-чи классха келгенлени да 
саны 6 болгъанды, былтыр 
1-чи классда 5 сабий бар 
эди. Элибизде сабий кёп-
дю, алай жашларыбызны 
кёплери аскерде къуллукъ 
этгенлери бла байламлы, 

ала тургъан жерлеринде 
мектеплеге жюрюйдюле.

Былайда устазланы да 
сагъыныуну дурус кёреме, 
ала барысы да ишлерине 
кёллери бла берилген, анга 
жууаплы кёзден къарагъан 
адамладыла. 

- Устазланы юслеринден 
айтханда, ала къаллай бир 
бола дыла,  ара ларында 
жаш специалистле бар-
мыдыла?

-  18 устаз ишлейдиле. 
Аланы хакълары орта эсеп 
бла 20 минг сомдан ас-
ламыракъды. Белгилерге 
барысын да тийишлиди. 
Юлгюге, Тохаланы Жан-
нет Исхаковна орус тилден 
бла адабиятдан окъутады, 
жангыз бизде угъай, сау-
лай Чегем районда да эм 
иги  устазла данды.  Аны 
окъуучулары бир къырал 

экзаменде бийик ба лла 
кёргюзтгендиле. 

Малкъар тилден бла ада-
биятдан устаз Жанатайланы 
Лиза Ахматовна, сабийлеге 
ана тиллерине сюймекликни 
сингдиргенден тышында, 
тюрлю-тюрлю эришиуле-
ге да къатышдырады. Сёз 
ючюн, Мёчюланы Кязимни 
чыгъармачылыкъ эм жашау 
жолуна аталгъан эришиуде 
биринчи жерни алгъанды, 
анда къытхан саугъаны уа 
школгъа бергенди. Мате-
матикадан окъутхан Ахкёбе-
кланы Фатимат Масхудовна, 
ингилиз тилден устаз Кур-
шаланы Джульетта Вла-
димировна эм башхала бу 
къыйын ишде къарыуларын, 
билимлерин да аямайдыла.

Жаш устазла да бардыла, 
эки выпускнигибиз, вузну 
бошагъанлай, артха къай-
тырыкъдыла, ала целевой 
халда окъуй турадыла.

- Малик Магометович, са-
бийлени экзаменледе же-
тишимлери бла байламлы 
соруугъа къайтыргъа сюе 
эдим. Школну бошагъанла-
ны артда жашаулары къа-
лай къуралгъанына, ала 
окъуу юйлеге киралгъанла-
рына бла къалгъанларына 
къараймысыз, ала бла бай-
ламлыкъ жюрютемисиз? 

 - Жюрютмей а! 18 жыл-
лары толгъунчу ала бизни 
къолубуздадыла. Окъугъан 
жерлерине, жыйып справ-
кала беребиз. Ала артда 
усталыкъ билим алырча 
вузлагъа неда сузлагъа 
киргенлерин эсепде тута-
быз. Быйылгъы выпускни-
клерибизни юслеринден 

айтханда, аланы хар бири 
да окъуугъа киргендиле, ол 
санда республикадан ты-
шында, ара шахарлада да. 
Мында алгъан билимлери 
алагъа ахшы мурдорлукъ 
да этгенди, конкурслагъа 
къатышадыла, ала окъугъан 
жерледен школубузгъа мах-
тау къагъытла да келедиле. 

- Ол, сёзсюз, къууанырча 
шартды. Эл болсун, шахар 
болсун, окъургъа сюйген 
амал табады демеклик тюз 
болур.

- Ма жангызда бу арт юч 
жылда школубузну бошап 
кетгенлени эсгерсек да, ала 
окъугъан жерлеринде мах-
таугъа тийишли болгъанлай 
турадыла. Башда айтханым-
ча, мектебибизде сабий 
тынгылы билим алырча би-
теу онгла бардыла – китапла 
бериледиле, мекямыбыз 
ариу, таза, Интернет бла 
компьютерле тамам, стол-
ларыбыз, шинтиклерибиз 
жангы, шахардан бир уллу 
башхалыкъ жокъду. Уллу 
фонду бла библиотекабыз 
къачан да ачыкъды, окъуу 
китапла сабийлеге хакъсыз 
бериледиле. 

Устазла ыйыкъгъа тёрт 
кере консультацияла барды-
радыла, сабийлеге предмет-
леден ангыламагъанларын 
юйретедиле, ол хакъсыз-
ды. Угъай, мен сабийими 
репетиторгъа жюрютюрге 
сюеме дегенле чыкъсала 
да, ол аланы сайлауларыды. 
Алай мени айтырыгъым, бир 
репетитор да мында устаз-
ладан кёп билим берлик 
тюйюлдю, аланы квалифи-
кациялары, сынамлары да 

уллуду. Арт 4-5 жылда бизде 
ЕГЭ-ни бералмай бир сабий 
къалмагъанды. 

- Окъуучула олимпиада-
лагъа къатышамыдыла, 
алада къаллай жетишимле 
бардыла?

- Олимпиадалагъа дайым 
къатышабыз, бусагъатда 
да ала къыстау бара ту-
радыла. Аланы эсеплерин 
энди кёрлюкбюз. Кесибизде 
хорлагъанланы районнга 
жиберебиз, анда къытханла 
уа билимлерин республика 

даражада кёргюзтедиле. 
Алгъын жылладагъы жети-
шимлени эсгергенде, орус 
тилден «Алтын кюз арты» 
конкурсда хорлагъанбыз, 
математикадан КВН-де да 
биринчи жерге чыкъгъан-
быз, «Жылны окъуучусу» 
деген эришиуде да саугъа-
лагъа тийишли болгъанбыз. 

 - Школну кесинде уа не 
ишле къурайсыз?

- Кёп болмай «Школчула-
ны россейли къымылдаула-
рын» бардыргъанбыз. Бир 

кесекден а илмуланы ый-
ыкълары башланырыкъды-
ла, анда хар устаз да кесини 
предметинден конкурсла 
къурарыкъды, алада айыр-
малы болгъан окъуучуланы 
грамотала бла саугъала-
рыкъбыз. Школ программа, 
бусагъатда къыйын эсе да, 
байды.

Районну  билим бериу 
управлениясыны башлам-
чылыгъы бла «Шуёхлукъну 
жери» деген программаны 
чегинде къабарты школ 

– Чегемни 3-чю номерли 
мектеби бла шуёхлукъ жю-
рютебиз. Ол алгъаракълада 
башланнган эди да, сабийле 
андан бери бир бирлери бла 
байламлыкъны юзмегенди-
ле, ол угъай, аны къайтарып 
къурарыбызны тилейдиле. 

- Бусагъатда пандемия 
барыбызны да жунчут-
ханды. Андан сакъланыр 
ючюн къаллай амалла эт-
генсиз?

- Тазалыкъгъа уллу магъ-
ана бериледи, бет эм къол 

к ъ а п л а  ю л е ш и н е д и л е . 
Устазларыбыз барысы да 
дарман салдыргъандыла. 
Роспотребнадзор, келип, 
болумну тинтгенди. 

Медицина кабинетибиз 
барды, эрттен сайын сабий-
лени температуралары ён-
челенеди. Керек болса, би-
ринчи медицина болушлукъ 
этерге хар неда жетишеди, 
насыпха, аллай болумла 
артыкъ тюбемейдиле. 

- Малик Магометович, биз 
Жангы жылны аллында 

тюбешгенибиз себепли, 
эллилеригизге, газет окъ-
уучуларыбызгъа да бир 
алгъыш айтсагъыз эди.

- Миллетибизге, адамла-
рыбызгъа саулукъ тилейме, 
бу чыкъгъан ауруудан кери 
болайыкъ. Келир жылгъа 
къуу анч бла жетейик, мон-
глукъ, насып тежейме. 

Ушакъны 
КУЛЬЧАЛАНЫ Зульфия

 бардыргъанды.

КЪОНАКЪЛАНЫ Хасан

ЖЕТИШИМ«Мени саулугъум осалды, пен-
сиям а – азчыкъ. Алгъын 

иги ангылаялмай, багъа дарманла 
алып тургъанма. Артда къарасам а, 
бизге россейли дарманланы орун-
ларына асламысында тюз аллай 
тыш къыраллы багъа дарманланы 
жаза кёреме врачла», – деп жаза-
ды бир газет окъуучубуз. 

 Алай арт заманлада, больница-
лада, толусунлай рынокда да, арт 
жыллада тыш къыраллы дарман-
ланы кесибизде чыгъарылгъан-
лагъа алышындырып барадыла. 
Аланы качестволары бир кибикми-

ди? Ол сорууну биз къауум врачха 
бергенбиз да, аланы жууапларын 
басмалайбыз. 

 Нальчик шахарны биринчи по-
ликлиникасыны врачы Гыжгыланы 
Разият былай айтханды: «Врач 
сизге рецепт жазгъандан сора, сиз 
анга быллай сорууланы беригиз: 
бу дарманны учузуракъ тюрлюсю 
бармыды, аланы бир бирлеринден 
башхалыкълары недеди, къайсысы 
игиди? Бу сорууланы фармацевтле-
ге да беригиз. Ала сизге дарманны 
башха тюрлюсюн айтсала, врачха 
къайтып барыргъа эм быллай соруу 
берирге керексиз: «Бу препаратны 
манга ичерге жарарыкъмыды, сен 
манга алгъын жазгъандан къаллай 
башхалыгъы барды?» 

Атлары башха болгъанлыкъ-
гъа, бир ауруудан багъаргъа 

жарагъан дарманла бек кёпдюле. 

Аланы юслеринден телефон бла 
сёлешип билирге боллукъду. Бек 
багъа эм андан учузуракъ дарман-
ланы юслеринден да окъуп, тен-
глешдирип, билирге кюрешигиз. 
Врач бла ушакъ этип, багъасын 
тёлерге къолугъуздан келлик дар-
манны алыгъыз. 

 Врачла да адамладыла: кийим-
лери къолайлыракълагъа багъ-
аракъ дарманланы жазадыла, 
студентге бла пенсиячыгъа уа 
– учузуракъ, алай качествосу иги 
болгъан дарманланы юйретирик-
диле. Аллай онгугъуз бар эсе, ке-

сигиз иги таныгъан, толу ышаннган 
врачыгъызгъа барыгъыз». 

Белгилисича, Россейни Прави-
тельствосу энчи инвестициялы 

«Фарма-2020» деген программаны 
къабыл кёргенден сора, уллу тюр-
лениуле болгъандыла. Аны мураты 
бизни продукцияны ич рынокда 
элли процентге жетдириудю. Андан 
сора да, бек кёп жайылгъан ауру-
уладан, жюрек-къан тамырла эм 
рак аурууладан багъаргъа керекли 
дарманланы Россейде кёп санда 
чыгъарыргъа белгиленнгенди. 
Аллай умутланы тамамларгъа жа-
шауда онг бармыды? Къагъытда 
жазгъан тынчды, алай…

 Инфекция ауруулагъа эм СПИД-
ге къажау араны бёлюмюню баш-
чысы Аппайланы Шамиль айтханн-
га кёре, ВИЧ-инфекциядан багъ-

ылгъанла россей препаратлагъа 
кёчгенли бир кесек къыйналадыла, 
нек дегенде ала тыш къыраллы-
лагъа жеталмайдыла. «Ол себеп-
ден кесибизни фармакологиябыз 
айныргъа керекди, толусунлай тыш 
къыраллагъа къарап къалгъан да 
иги тюйюлдю»,- дейди врач.

КъМР-де Онкодиспансерни 
гематологу Мадина Бе-

трозова да къанлары онкология 
болгъанлагъа кесибизни дарманла-
рыбыздан эсе, тыш къыралныкъы-
ла игирек жарагъанларын айтады. 
«Не букъдурур кереклиси барды, 90 

– чы жыллада къырал тозураргъа 
жетип, кёп магъаналы илму-излем 
институтла ишлерин тохтатхан эди-
ле. Ол заманланы хатасы шёндю да 
сезиледи»,-дейди ол. 

 Жарсыугъа, Россейни криминал 
хроникасында жалгъан дарманла-
ны юслеринден кёп зат окъургъа 
боллукъду. Туристле окъуна, Тюрк-
ге барсала, андан кёбюрек дар-

манла алыргъа кюрешедиле: анда 
жалгъан дарманла чыгъаргъанла-
ны къаты жууапха тартадыла. Ол 
законну хайырындан бюгюнлюкде 
Турция керти дарманла жюрюген 
къыралгъа саналады. 

 Статистикагъа кёре россей ап-
текалада сатылгъан дарманланы 
ючден экиси кесибизде чыгъарыл-
гъанладыла. Башхача айтханда, 
биз кесибизни таблеткаларыбызны 
эки кереге кёп сатып алабыз. Алай 
экспертлени тергеулери уа артал-
лыда башха тюрлюдю - бизни ры-
нокда дарманланы битеулю багъа-
ларын алып къарагъанда, тенгизни 
ары жанындан келтирилгенледен 
(белгилисича, аланы багъалары 
бек уллуладыла) тюшген ахча 77 
процентни тутады, россейлиле уа 
- жаланда 23 процентни. 

Багъа дарманла бизни аптека-
ланы иелеп къалгъанларыны 

сылтауу, кёпле суннганча, жаланда 
аланы качестволарында тюйюлдю. 
Ишни башы - тыш къыраллы эсе 
– игиди, деген оюмдады. Алай ол 
акъыл нек бийлегенди бизни башы-
бызны? Осал дарманладан асыры 
кёпле ачыгъаны ючюн. 

Кардиология араны врачы Жана-
тайланы Людмила былай эсгерте-
ди: «Билемисиз, бир-бирле хар не 
аурууну да дарманла сау этерик 
сунадыла. Заманында жукъларгъа, 
кюн сайын ариу хауада жюрюрге, 
солургъа, жашаугъа къууаныргъа 
керекди. Ол заманда, саулугъугъуз 
иги жанына тюрленирикди. Аз да 
чючгюргенлей, дарманланы ичип 
турургъа жарамайды. Бир-бирле 
уа, кеслерине доктор болуп, дар-
манланы жууукълары, тенглери бла 
хапарлашхандан сора хайырланып 
башлайдыла. Эсигизге салама: жа-
ланда доктор айтхан дарманланы 
ичигиз». 

БАЙСЫЛАНЫ Марзият.

Специалистлени оюмлары

Тыш къыраллы дарманламы, 
кесибизникилеми?

«Къабарты-Малкъар Республикада 
жамауат организацияла эмда граждан 
обществону институтлары бла бирге иш-
леуню» къырал программасыны «Къа-
барты-Малкъар Республиканы халкъыны 
Россей бла бир болгъанын сезиу  эмда 
энчилигин сакълау эм айнытыу» подпро-
грамманы чеклеринде Элбрус районда, 
республиканы башха жерлериндеча, «Дин 
эмда бир бирге хурмет этиу-2021» конкурс 
бардырылгъанды. Аны «Сочинение. Эссе» 
кесегинде Кёнделенни Энейланы Тимур 
атлы 4-чю номерли орта школуну 11-чи 
классыны окъуучусу Боллуланы Саният 
хорлагъанды.

Эришиуню жорукъларына кёре ол же-
тишимле болдургъан башха окъуучула 
бла бирге Нальчикде «Маяк» санаторийде 
солугъанды. Анда аланы билимлерин сы-
нау жаны бла мадарла этилгендиле, дин 
бла байламлы мекямлагъа экскурсияла 
къуралгъандыла. Окъуучула жазмаларын, 
плакатларын, башха чыгъарма ишлерин 
да республикалы даражада къоруулагъ-
андыла. Ызы бла эсепле чыгъарылгъан-
дыла, айырмалыла саугъаланнгандыла.  
Боллуланы Саниятха КъМР-ни  Граждан 
обществону институтлары бла байлам-
лыкъланы къурау эмда миллетлени 
ишлери жаны бла министерствосуну 
сертификаты берилгенди. Ол дагъыда 
Лев Толстойну китапла жыйымдыгъы бла 
саугъаланнганды. 

Кёнделенни 4-чю номерли мектебини 
директору Атмурзаланы Мухтар Саният 
бек иги окъуучуладан бири болгъанын, 
олимпиадалада ахшы кёрюмдюле бол-
дургъанын, школну битеу ишлерине тири 
къатышханын белгилеп айтханды. Аны 
бек сюйген дерслери уа тарых бла жа-
мауатды. Школну бошагъандан сора аны 
юридический жаны бла бийик билим алыр 
мураты барды.

Анатолий ТЕМИРОВ.

Саугъагъа – сертификат эмда китапла

КъМКъАУ-ну Экономика 
эм управление факультети-
ни «Агро-Альянс» команда-
сы Россейни Банкы озгъан 
айны ахыр кюнлеринде 
бардыргъан Универсиада-
ны регион кесегине къа-
тышханды. Аны санында 
экинчи курсну студентлери 
Мурачаланы Салима бла 
Байсыланы Джаннет да 
бар эдиле. Командагъа 
кёз-къулакъ болгъанланы 
къауумуна уа вузну «Фи-
нанс тинтиулени арасыны» 
илму-излем лаборатория-
сыны башчысы Созайланы 
Танзиля, деканны илму-
тинтиу ишле жаны бла 
орунбасары Зумакъулланы 
Фатимат, «Экономика» 
кафедраны доцентлери 

Хочуланы Зухура, Светлана 
Гурфова эм Залина Ивано-
ва эм башхала киргендиле.

Банкны Къыбыла бё-
люмюню башчысы Евге-
ний Эберенц, эришиулеге 
къатышханлагъа салам 
берип, быйыл аны баш 
темасы «Финанс рынок-
да ышаныулукъ» болгъа-
нын билдиргенди. Ары уа 
юч тема киреди: «Финанс 
окъуулулукъ», «Финанс 
рынокда хыйлачылыкъгъа 
къажау туруу» эм «Финанс 
технологияла».

Саулай айтханда, Универ-
сиадагъа 40 вузну келечи-
лери къатышхандыла. Ол 
кеси да интерактив халда 
(МS Teams платформада) 
ётгенди. Программа Рос-

сейни Банкыны АС СОВА 
платформасында билим 
бериуден, викториналадан 
эмда тестледен къурал-
гъан эди. Анда дагъыда 
кибер хыйлачылыкъны, 
жалгъан ахчаланы ачыкъ-
лауну, тёлеу технологияла-
ны, микрофинанс рынок-
ну эмда башха темаланы 
юсюнден мастер-классла 
да бардырылгъандыла. 
Ала бары да студентле-
ге финансла жаны бла 
тынгылы билим алыргъа 
себеплик этгендиле, деп 
билдиргендиле КъМКъАУ-
ну пресс-службасындан.

УЛБАШЛАНЫ Мурат 
хазырлагъанды.

УНИВЕРСИАДА

Билгенлерин кёргюзтгендиле, 
жангы затлагъа юйреннгендиле

 «Госуслуги Авто» программа сынам хал-
да ишлеп башлагъанды. Аны хайыры бла 
энди машинаны регистрациясына шагъат-
лыкъ этген электрон свидетельствону (СТС) 
автоинспекторгъа кёргюзтюрге боллукъду. 
Алай дагъыда инспекторну аны къагъытда 
басмаланнган тюрлюсюн сорургъа да бар-
ды эркинлиги, дегендиле МВД-ни КъМР-де 
пресс-службасында.

  «Госуслуги Авто» программаны хайыры 
бла водитель кесини машинасын жюрютюр-
ге эркинликни башха адамгъа да берирге 
боллукъду. Алай этерча анда ол адамны 

атын бла тукъум атын, туугъан кюнюн, 
«праволарыны» номерин кёргюзтюрге эмда 
машинаны къаллай бир заманнга бергенин 
жазаргъа керекди. Анда дагъыда машинаны 
сатып алырны аллында аны юсюнден толу 
хапар билир амал барды, къырал реес-
трден выписка алыргъа да боллукъду. Ав-
томашинаны эсепге салыргъа неда водитель 
удостоверенияларын алышыргъа сюйгенле 
да хайырын кёрлюкдюле бу программаны.

ОМАРЛАНЫ Мурат хазырлагъанды.

КъМР-ни Маданият министерствосуну, «КБР-Медиа» ГКУ-ну, КъМР-ни Журна-
листлерини союзуну, «Кабардино-Балкарская правда», «Адыгэ псалъэ», «Заман», 
«Горянка», «Советская молодёжь» газетлени, «Литературная Кабардино-Балкария», 
«Ошхамахо», «Минги-Тау», «Солнышко», «Нур», «Нюр» журналланы редакцияла-
рыны,  «Къабарты-Малкъар» ВТК-ны, «Эльбрус» китап басманы, «КБР-инфо» ин-
формация агентствону коллективлери ВГТР-каны «Къабарты-Малкъар» ГТРК_сыны 
директору КАЗАНЧЕВА Людмила Борисовнагъа эгечи ХАКОНОВА-АХМЕТОВА 
Лялюся Борисовна  ёлгенине бушуу этгенлерин билдирип, къайгъы сёз бередиле. 

БИЛДИРИУ

Кезиулю кере - 
хорлам

Шимал Осетия-Аланияны спорт 
гимнастикадан федерациясыны 

башламчылыгъы бла художестволу 
гимнастикадан регион эришиуле 
къуралгъандыла. 

Анда кезиулю кере бизни ре-
спубликадан Локияланы Фарида 
хорлагъанды, ол сыйлы кубок бла 
саугъаланнганды. Фаридагъа 9 
жыл болады, гимнастика бла ол 
алты жылны тренер – Олимпиада 
оюнланы призёру - Анна Битиевада 
юйренеди. 

Эришиуде – 
«алтын»

Гимнастиканы битеуроссей кю-
нюне аталып, художестволу гим-
настикадан «Тау къарылгъач-
ла» деген аты бла Нальчикни IX 
биринчилиги болгъанды. Анга 
Къабарты-Малкъардан, къоншу 

республикаладан да спортчула 
къатышхандыла.

Анда 2013 жылда туугъан гим-

насткаланы араларында биринчи 
жерни Малкъондуланы Русалина 
алгъанды. Гимнастикагъа ол Са-
бийлени эм жаш тёлюню чыгъ-
армачылыкъ арасында тренер 
Наталья Коротковада юйренеди. 

Русалина къатышхан эриши-
улеринде жетишимли болмай 
къалмайды. Ары дери Хорламны 
кюнюне жораланнган турнирде - 
«алтынны»,  «Капелька солнца» де-
ген эришиуде да кюмюш майдалны 
къытханды. Къызчыкъгъа 8 жыл 
болады, спорт бла 4 жылны кюре-
шеди. Ол гимнастиканы кеси жа-
ратып сайлагъанды, жарауларына, 
бирин да къалдырмагъанлайын, 
сюйюп жюрюйдю. Андан тышында 
Русалина фортепьянода согъаргъа 
юйренеди, хорда жырлайды. 

КУЛЬЧАЛАНЫ Зульфия.

СПОРТ

1994 жылда Ингушетияда 
жашагъан 25 эм 24-жыл-
лыкъ эркегырыула, Терк 
районда биреуленни сауут 
бла уруп, кеслерине  элтип 
сатар умутда  «Ауди-80» 
автомашинасын алып кет-
гендиле. Болсада кёп да 
бармай 24-жллыкъ жашны 
РФ-ни МВД-сыны Къабар-
ты-Малкъарда бёлюмюню 
келечилери тутхандыла. 

Ызы бла ол онбир жылгъа 
тутмакъгъа олтургъанды. 
Аны нёгери уа федерал 
излеуге берилгенди. 

Оператив-излеу жумуш-
ланы кезиуюнде КъМР-ни 
ич ишлерини следствие 
управлениясыны келечи-
лерине  мурдарлыкъ этген   
къайда жашагъаны белги-
ли болгъанды.  Алай бла 
быйыл биринчи декабрьде 

РФ-ни МВД-сыны Къабар-
ты-Малкъарда уголовный 
излеу управлениясыны,  
экстремизмге къажау ара-
сыны, Росгвардияны келе-
чилери да болушуп  Ингу-
шетияда МВД-да, УФСБ-
да къуллукъ этгенле бла 
байламлыкъда  ишеклик 
туудургъанны тутхандыла. 

Эркегырыу РФ-ни СК-
сыны КъМР-де следствие 
управлениясына берил-
генди. 

Кёп болмай Россейни 
МВД-ны Нальчик шахар 
округда управлениясына 
52-жыллыкъ  нальчик-
чи тиширыу, келип, аны 
тонап кетгенлерин  бил-
диргенди. Ол айтханнга 
кёре, Кенжеде битмеген 
юйюнден кимле эселе да,  
къабакъларыны керекле-
рин 20 минг сом багъасы 
урлагъандыла.  

Полициячыла, терк къар-
машып, бир сутканы ичин-
де ишеклик туудургъан би-
реуленни тутхандыла. Ол 

алгъадан да сюдлюк бола 
тургъан, алайдан узакъ 
жашамагъан  41-жыллыкъ  
кенжечи болуп чыкъгъан-
ды. Аманлыкъчы этгенин 
букъдура турмагъанды 
эм урлагъанын да  ызына 
къайтаргъанды.  

Ачыкъланнган шартла 
бла байламлы РФ-ни Уго-
ловный кодексини 158-чи 
статьясыны 2-чи кесегини 
«в» пунктуна кёре (тонау)  
уголовный иш ачылгъан-
ды. 

Жамауат къарау комис-
сияны, КъМР-де адамны 
эркинликлерин къоруулау 
жаны бла Уполномоченный-
ни аппаратыны, республика-
ны муслийманларыны Дин 
управлениясыны келечи-
лери кёп болмай ФСИНН-
ни Къабарты-Малкъарда 
управлениясыны 1-чи эм 
3-чю номерли колонияла-
рында болгъандыла. Ала-
да кечиннгенлени жашау 
болумларына къараргъа 
баргъанланы санында Со-
зайланы Алка, Къараланы 
Расул, Мызыланы Магомет, 
Анатолий Барсагов, Анзор 
Тленшев эм Анзор Гедгафов 
бар эдиле, деп билдирген-

диле ведомстводан.
Биринчи номерли коло-

нияда кечиннгенлени эр-
кинликлерин сакълау жаны 
бла башчыны болушлукъ-
чусу Текаланы Рита эмда 
учрежденияны башчысы 
Константин Морозкин къо-
накълагъа анда хар нени 
да кёргюзтгендиле, ала бла 
бирге общежитиягъа эмда 
ашханагъа къарагъандыла. 
Бегирек да анда кечиннген-
лени жашау болумларына 
эс бургъандыла. Учрежде-
нияда болгъан кезиуде анда 
кечиннгенлеге энчи приём 
бардырылгъанды, алагъа 
консультацияла берилген-
диле.

Ючюнчю номерли коло-
нияда да комиссияны ке-
лечилери отоулагъа, башха 
жерлеге, коммунал-бытовой 
эмда жашау болумгъа да 
кёз жетдиргендиле. Анда ол-
тургъанла бла ушакъ этген-
диле, сорууларына жууапла 
бергендиле. Андан сора да, 
учрежденияны дисципли-
нар эмда административ 
комиссиясыны кенгешине 
къатышхандыла. Сёз анда 
олтургъанланы болжалын-
дан алгъа тышына жибери-
уню юсюнден баргъанды. 
Анда да битеу соруулагъа 
жууапла берилгендиле.

ПОЛИЦИЯ

Колониялада болум бла 
шагъырейленнгендиле

Жазадан къутулалмагъанды

Уручу терк табылгъанды


